
ЛАБІРЫНТ  

 №5, снежань  2010 
 

      Студэнцкая гістарычная суполка “Аматары Беларускай Гісторыі імя В. Ю. Ластоўскага” 

 

"90-годдзе Слуцкаму збройнаму чыну" 
 

 
Сцяг Першага Слуцкага палка. Вільня, 1921. Лявон Вітан-Дубейкаўскі, невядомая, штабс-

капітан Антон Борык
 

28 снежня 1920 года скончылася адна з яскравых падзей у нашай гісторыі, якая ў першую чаргу 

звязана з Беларускай дзяржаўнасцю і незалежнасцю. Менавіта 90 год таму, з лістапада па снежань 

адбылося ўзброенае выступленне супраць савецкай улады, а цэнтрам гэтых падзей быў Слуцкі 

павет, які з часоў Вялікага княства Літоўскага славіўся сваѐй магутнасцю і патрыятызмам. І ў 

нашу гіторыю гэта падзея ўвайшла пад назвай, як Слуцкі збройны чын.  

Гэта падзея стала працягам і па сваѐй сутнасці апошняй спробай барадзьбы за стварэння 

незалежнай Беларусі. Ёй папярэднічалі наступыя нацыянальныя працэсы; Усебеларускі з’езд у 

снежні 1917 году, 25 сакавіка 1918 года абвяшчэнне незалежнасці Беларускай Народнай 

Рэспублікі, затым ужо ішла пабудова дзяржаўнасці, беспасярэдне на месцах стварэнне органаў 

улады і нават спроба стварэння ў канцы 1918 году свайго нацыянальнага войска. А апошнім 

этапам з’яўляліся падзеі на Случчыне, якія немагчыма забыць і непаважаць. 

І вось калі гаворка ідзе пра грамадзянскую вайну, то гісторыкі ў асноўным засяроджваюцца на 

падзеях якія адбываліся ў Расіі, Польшчы ды на Украіне, а ў дачыненні да Беларусі ў асноўным 

прыходзяць да высновы, што тут працэсы адбываліся больш-менш мірна, пры гэтым узгадываючы 

толькі некалькі сялянскіх выступленняў. І тут я згаджуся з беларускім гісторыкам Алегам 

Латышонкам, які казаў, што Слуцкі збройны чын – гэта адзінае збройнае выступленне менавіта за 

Беларусь на Беларусі.  

У першай палове лютага 1919 года, Польшча распачала ваенныя дзеянні супраць савецкіх 

рэспублік, для захопу беларускіх і украінскіх зямель, дзеля аднаўлення Рэчы Паспалітай. У 

бальшавікоў жа былі свае мэты, у выглядзе пабудовы сваѐй камуністычнай ―імперыі‖, і як заўсѐды 

ў беларусаў не пыталіся, і інтарэсы не разглядаліся. Баявыя дзеянні адбываліся ў асноўным на 

тэрыторыі Беларусі, з пераменным поспехам. І пасля цяжкіх параз абодва бакі 12 кастрычніка 1920  

года падпісалі ў Рызе  перамір'е.  

Пад час мірных перагавораў у сталіцы Латвіі Рызе паміж 

савецкай расійска-ўкраінскай дэлегацыяй, з аднаго боку, і 

польскай, з другога, вызначаўся лѐс Беларусі і савецка-польскай 

граніцы. Прапанова кіраўніка савецкай дэлегацыі А. А. Іофэ 

ўступіць Польшчы ўсю тэрыторыю тагачаснай БССР (да р. 

Бярэзіны) за тэрытарыяльныя ўступкі на Украіне не была 

прынята польскім бокам, бо улады баяліся аб’яднання ўсіх 

беларусаў у складзе Польскай дзяржавы. Прадстаўнікі 

Польшчы і Масквы (Домбскі і Iофэ), гэтак былі задаволены 

падзелам нашай Бацькаўшчыны, што падпісаўшы Рыжскі 

Трактат, аж пацалаваліся. 

У выніку перагавораў 12 кастрычніка 1920 г. у Рызе было 

падпісана не толькі перамір’е, але і дагавор аб прэлімінарных 

(папярэдніх) умовах міру паміж РСФСР і УССР, з аднаго боку, і 

Польшчай - з другога. Самае цікавае што ў гэтых перагаворах 

не было беларускіх дэлегатаў, ні ад БССР, ні ад БНР. Польшча ў 

выніку прызнавала абедзве савецкія рэспублікі Украінскую і 

Беларускую (тэрыторыя якой тады заканчвалася за Барысавым і 

Бабруйскам). Заходняя Украіна і Заходняя Беларусь прызнаваліся польскай тэрыторыяй. Да 

падпісання канчатковага міру ўстанаўлівалася нейтральная зона. Чырвоная Армія адыходзіла на 

адлегласць ―не бліжэй 15 км ад зафіксаванага да моманту спынення ваенных дзеянняў польскага 

фронту". Польскія войскі на поўнач ад Нясвіжа спыняліся на лініі граніцы, а на поўдзень - на лініі 

свайго найбольшага прасоўвання. Толькі пасля ратыфікацыі гэтага дагавора войскі абодвух бакоў 

павінны былі паступова адводзіцца за межы сваѐй тэрыторыі і размяшчацца на бліжэй 15 км па 

абодвух баках граніцы. Ад гэтага часу ўстанаўлівалася нейтральная зона шырынѐй 30 км. 

Вестка аб няпраўным падзеле Беларусі выклікала нязвычайнае абурэнне беларускага народу, 

асабліва вольналюбных Случчакоў. Слуцкі Беларускі Камітэт разгортвае гарачую працу па 

арганізацыі самааховы. Набіраецца 500 чалавек Народнай міліцыі, якая ў будучыні мае 

ператварыцца ў зародак Беларускага войска... Случчакі добра разумелі, што толькі збройнаю 

сілаю можна здабыць незалежнасць. 

Слуцк і Слуцкі павет у перыяд так званай другой польскай акупацыі ў кастрычніку-лістападзе 

1920 г. з’яўляліся месцам канцэнтрацыі 11-й і 16-й польскіх пяхотных дывізій. Да гэтага Слуцк 

быў ужо цэнтрам нацыянальнага руху. Яшчэ ў 1918 годзе, у горадзе быў створаны Беларускі 

нацыянальны камітэт, які ўзначаліў Павел Жаўрыд (на фотаздымку). У ім дзейнічалі дзве 

групоўкі: прыхілбнікі генерала Булак-Балаховіча, якія супрацоўнічалі з польскісмі ўладамі, і 

беларускія эсэры, прыхільнікі незалежнай Беларускай Народнай Рэспублікі. 

У Слуцку і Слуцкім павеце ў той час моцныя пазіцыі мела партыя эсэраў, якая абапіралася на 

беларускае сялянства і пад час савецка-польскай вайны разам з партыяй бальшавікоў вяла 

партызанскую барацьбу супраць польскай акупацыі. Пасля абвяшчэння БССР у другі раз, 31 

ліпеня 1920 г., партыя беларускіх эсэраў (як саюзнік Кампартыі Беларусі) заставалася легальнай, 

хаця бальшавікі ўладай з ѐй не падзяліліся. Эсэры па-ранейшаму стаялі за незалежнасць 

Беларускай Народнай Рэспублікі, займалі антыпольскія пазіцыі, былі таксам праціўнікамі 

вайскова-палітычнага саюзу з Савецкай Расіяй або далучэння да Расіі. 

Менавіта эсэры прапанавалі склікаць з’езд Случчыны (у пераважнай большасці з сялянства), каб 

вырашыць пытанні ўлады. Тут жа ў кастрычніку 1920 г. фарміраваліся гусарскі, уланскі і Тульскі 

драгунскі палкі Саюзнай народнай добраахвотніцкай арміі беларускага генерала Станіслава Булак-

Балаховіча. Армія фарміравалася з беларускіх і рускіх палкоў.   

У валасцях павета, у тым ліку і на Капыльшчыне, былі створаны 

абраныя мясцовымі сялянамі на чале з эсэрамі Беларускія 

нацыянальныя камітэты як органы народнай улады. Парадак 

падтрымлівала народная міліцыя з жыхароў мястэчкаў і воласці. і 

снаваў і рэзерв народнай міліцыі з добраахвотнікаў. Адміністрацыю 

ў Слуцку і гаспадарчую дзейнасць узначальвалі мясцовыя 

беларускія дзеячы. За некалькі дзѐн замест войтаў у валасцях і ў 

вѐсках былі дэмакратычна абраны Беларускія нацыянальныя 

камітэты як органы мясцовай улады. 

14-15 ліпеня 1920 г. у Слуцку адбыўся Першы беларускі з’езд 

Случчыны (з’езд сялянства Случчыны) з дэлегатамі ад горада і 15 

валасцей, у тым ліку і Капыдьскай. З’езд праходзіў пад уплывам 

беларускіх эсэраў, прыняў рэзалюцыю аб барацьбе за незалежную 

Беларускую Народную Рэспубліку і выбраў Беларускую Раду 

Случчыны з 17 сяброў у якасці выканаўчага і распарадчага органа 

ўлады Беларускай Народнай Рэспублікі. Паколькі з’езд прыняў 

пастанову аб падрыхтоўцы збройнага змагання, пасля яго закрыцця некалькі дэлегатаў выехалі ў 

вѐскі Капыльскай, Цімкавіцкай, Грозаўскай, Быстрыцкай і іншых валасцей, каб рыхтаваць 

узброеныя атрады і заклікаць жыхароў да змагання. 

21 лістапада 1920 Рада Случчыны выдае дэклярацыю: 

―У момант самаазначэньня ўсіх народаў і змаганьня іх за сваю санастойнасьць і свабоду 

Беларуская Рада Случчыны выконвае волю сялянства, паслаўшага яе і даверыўшага ѐй абарону 

незалежнасьці нашае бацькаўшчыны Беларусі, заяўляе ўсяму сьвету аб дамаганьнях-намерах 

беларускага сялянства аб тым, што Беларусь павінна быць вольнай незалежнай рэспублікай у яе 

этнаграфічных межах. 

Абвяшчаючы аб гэтым i, зьяўляючыся выразіцелкай волі народу, Слуцкая Рада дэкляруе цьвѐрда 

стаяць за незалежнасьць роднай Беларусі і бараніць інтарэсы сялянства ад гвалту збоку 

чужаземных захопнікаў і ў выпадку патрэбы, нават, сiлаю аружжа, ня гледзячы на лічбовую 

перавагу ворага, думаючы, што наша справа — справа праўдзівая, а праўда заўсѐды закрасуе.'' 

Пры падтрымцы сялянства і гаражан Слуцкая рада за тры дні сфармавала з добраахвотнікаў 1-ю 

Слуцкую брыгаду стральцоў войск Беларускай Народнай Рэспублікі ў складзе палкоў: 1-га 

Слуцкага і 2-га Гозаўскага. прызначыла камандаванне брыгадай, палкамі, займалася 

забеспячэннем войска зброяй і харчаваннем. 

2-гі Грозаўскі полк фарміраваўся ў Слуцку, мястэчках Грозаве і Семежаве з беларускай міліцыі і 

сялян-добраахвотнікаў. У Грозаве добраахвотнікі, сялянскія хлопцы, збіраліся ў памешчыцкім 

доме, адтуль і пашлі на фронт. Грозаўскі полк складаўся з 2 батальѐнаў, а яны падзяляліся на роты. 

Камандзір палка - капітан Лука Семянюк (былы камандзір 1-га беларускага партызанскага атрада), 

намеснік камандзіра палка - капітан Гнароўскі, камандзіры батальѐнаў - капітан Антон Самусевіч і 

штабс-капітан Мацэля. Пасля фарміравання (апроч рэзерву) у 2-м Грозаўскім палку было каля 2 

тыс. чалавек. Узбраеннем (вінтоўкі і некалькі кулямѐтаў) была забяспечана толькі чвэрць 

асабовага саставу; за кошт трафеяў і дапамогі Беларускай вайсковай камісіі пазней была ўзброена 

палова жаўнераў палка. У пачатку паўстання полк займаў фронт у 60 км у нейтральнай зоне 

савецка-польскай граніцы на поўнач ад лініі фронту 1-га Слуцкага палка (лінія Грозаў - Капыль - 

Цімкавічы - Семежава) і рабіў напады на палявыя каравулы Чырвонай Арміі. Маючы дрэнныя 

разведвальныя звесткі, камандаванне Чырвонай Арміі спачатку прыняло жаўнераў Слуцкай 

брыгады за атрады генерала Булак-Балаховіча. Так, у аператыўнай зводцы палявога штаба 

Чырвонай Арміі ад 2 снежня 1920 г. гаварылася: ―У Слуцкім раѐне ў 20 вярстах на паўночны захад 

(раѐн паміж Капылѐм і Грозавам. - А. Г.) і ў 25 вярстах на паўднѐвы захад ад Слуцка (раѐн Вызны. 

- А. Г.) адбываюцца сутычкі з дробнымі вандроўнымі атрадамі балахоўцаў". Баі вяліся ў раѐне в. 

Быстрыца, ля мяст. Капыль і ў іншых населеных пунктах. У гэтых баях паўстанцы наносілі 

страты, бралі палонных, адбівалі населеныя пункты. Некаторыя чырвонаармейцы, у асноўным з 

расійскіх сялян, сілай мабілізаваных у Чырвоную Армію, добраахвотна здаваліся у палон або 

пераходзілі са зброяй. 

 
Штаб генэрала С. Булак-Балаховіча. Кастрычнік - лістапад 1919г. 

У баі ля мястэчку Капыль жаўнеры Грозаўскага палка захапілі ў палон роту чырвонаармейцаў з 

канцылярыяй і ўсѐй амуніцыяй. Былі захоплены ў палон і сябры рэўкама, створанага савецкім 

камандаваннем. Пасля гэтага бою аддзелы 2-га Грозаўскага палка выцяснілі чырвоныя 

падраздзяленні з Цімкавічаў на ўсход. 

Камандаванне 16-й арміі савецкіх войск вырашыла ачысціць нейтральную зону ад паўстанцаў. 

Польскія ўлады далі дазвол на ўваход 4 снежня савецкіх войск (8-й і 17-й стралковых дывізій) у 

нейтральную зону на тры дні, выказаўшы сваѐ адмоўнае стаўленне да паўстанцаў. Аднак 

камандаване Слуцкай брыгады, карыстаючыся падтрымкай насельніцтва, вывела асноўныя сілы з-

пад удару савецкіх войск. Баі вяліся зноў у раѐнах Капыля, Семежава і Вызны. Толькі ў раѐне 

Семежава частка атрадаў паўстанцаў была разбіта і 7 снежня перайшла польскую мяжу. Польскія 

ваенныя ўлады раззброілі 30 афіцэраў і 400 жаўнераў. 9 снежня штаб Слуцкай брыгады прызнаў, 

што пасля баѐў у раѐнах Капыля, Семежава і Вызны аддзелы паўстанцаў адступілі да мяжы і дзве 

роты адышлі на польскую тэрыторыю, дзе былі раззброены польскімі ўладамі. 

Штаб Слуцкай брыгады пасля адступлення знаходзіўся ў в. Грыцэвічы, у 2 км ад р. Лань, у 

нейтральнай зоне, але на тэрыторыі, якая паводле папярэдняга мірнага дагавора адышла да 

Польшчы. Перагрупіраваўшыся, паўстанцы зноў перайшлі ў наступ. У ноч на 10 снежня яны 

занялі вѐскі Крывасѐлкі і Навасѐлкі, а потым в. Старынь. Жаўнеры брыгады зрабілі спробу 

адціснуць перадавыя адзінкі Чырвонай Арміі з занятых пазіцый. Быў распачаты наступ на 

мястэчкі Семежава і Вызна. У ноч на 13 снежня паўстанцы адбілі Семежава, дзе захапілі многа 

боепрыпасаў. Асаблівую адвагу выказалі жаўнеры 2-й роты 1-га Слуцкага палка на чале з 

паручнікам А. Курыловічам. Аднак савецкія падраздзяленні зноў адбілі ў паўстанцаў Семежава. 

Э. Вайніловіч (фундатар Чырвонага касцѐла ў Мінску і ўладальнік майнткаў Пузава і Савічы) у 

сваіх успамінах згадвае, што пасля баѐў ля Вызны і Семежава чырвоныя войскі зайшлі далѐка за 

дзяржаўную мяжу, вызначаную дамовай 12 кастрычніка 1920 г., ажно за Пузаў, пад Ёдчыцы, што 

было ўжо на тагачаснай польскай тэрыторыі. Ён сведчыць, што польскія войскі нават адсунуліся 

за савю дэмаркацыйную лінію. Гэта было зроблена, каб даць магчымасць савецкім войскам 

разгарміць паўстанцаў. У наступных баях атрады паўстанцаў занялі Семежава, Вызну і 

прасунуліся на ўсход ад яе. 

Сабраўшы значныя сілы, раніцай 19 снежня Чырвоная 

Армія пачала наступ, каб зліквідаваць узброенае паўстанне. 

У гэты ж дзень чырвонаармейцамі было адбіта мяст. Вызна. 

Паўстанцы пачалі адыходзіць на захад. 20 снежня яны былі 

выціснуты да р. Морач. У той жа дзень іх выбілі з 

Семежава. Па ўзгадненні расійскай савецкай і польскай 

дэлегацый на мірных перагаворах у Рызе войскам Чырвонай 

Арміі дазвалялася праследаваць паўстанцаў і ў нейтральнай 

зоне, нават на тэрыторыі Польшчы. Штаб Слуцкай брыгады 

Вымушаны быў перадыслацыравацца ў в. Заастравечча 

(Клецкі раѐн) каля р. Лань, за якой стаялі польскія войскі. 

Сюды збіраліся аддзелы паўстанцаў, якім было нанесена 

паражэнне. Рада Случчыны БНР прыняла рашэнне перайсці 

сваім вайсковым аддзелам раку ў раѐне размяшчэння 41-га 

польскага палка.  

29 снежня 1920 г. Слуцкая брыгада стральцоў БНР 

перайшла за р. Лань і была абяззброена і інтэрніравана 

польскімі вайсковымі ўладамі. Са складу брыгады адзін 

батальѐн (каля 400 чалавек) на чале са сваімі афіцэрамі 

застаўся ў нейтральнай зоне для працягу ваенных дзеянняў 

партызанскага характару. У асноўным гэта былі прыхільнікі генерала С. Булак-Балаховіча. Яны 

пайшлі на ўсход, у тым ліку ў лясы на Капыльшчыне і змагаліся яшчэ доўгі час. Камандаванне 

Чырвонай Арміі адзначала, што беларускія партызаны непакоілі савецкія вайсковыя адзінкі ў 

Слуцкім павеце ў студзені 1921 г., калі яшчэ вяліся канчатковыя перагаворы яб міры паміж 

Савецкай Расіяй і Польшчай. Камандаванне 16-й арміі адзначала сур’ѐзны характар партызанскага 

руху, які ―не лічыць сваю барацьбу супраць Савецкай Расіі скончанай‖ і намагаецца ―стварэння 

незалежнай дэмакратычный Беларускай Рэспублікі". Таму тут і пакінулі ―найбольш вопытных 

кіраўнікоў, старых партызанаў і зброю". 17-24 лютага 1921 г. на гэтым участку нейтральнай зоны 

была праведзена сумесная акцыя ―расійскіх і польскіх атрадаў, кожны ў складзе не больш 400 

штыкоў (г. зн. пехацінцаў. - А.Г.) пры 4 кулямѐтах і 60 шабляў (г. зн. коннікаў. - А.Г.)". Аднак 

гэтая аперацыя не дала вынікаў. Партызаны, якіх падтрымлівала сялянства, выйшлі з-пад удару 

савецкіх і польскіх вайсковых аддзелаў, пра што сведчаць вайсковыя паведамленні. Нейтральная 

зона ў раѐне Капыля была занята Чырвонай Арміяй да савецка-польскай дзяржаўнай мяжы толькі 

пасля падпісання 18 сакавіка 1921 г. у Рызе канчатковага мірнага дагавора паміж РСФСР і 

Польшчай. у выніку якога тэрыторыя Беларусі была разрэзана амаль папалам. У 2-м артыкуле 

савецка-польскага мірнага дагавора 1921 г. так апісвалася лінія дзяржаўнай мяжы: ―…далей да 

сярэдзіны дарогі паміж Нясвіжам і Цімкавічамі (на захад ад Кукавічаў) пакідаючы вѐскі 

Свярынава, Кутец, Луніна, Язвіны Паўночныя, Белікі, Язвін, Рымашы і Кукавічы (усе тры) на баку 

Беларусі, а на баку Польшчы вѐскі Куль, Бучнае, Дзвянопаль, Журавы, Пасекі, Юшэвічы, Лісуны 

Паўночныя і Паўднѐвыя, Султанаўшчына і Пляшэвічы; далей да сярэдзіны дарогі паміж Клецкам і 

Цімкавічамі (паміж вѐскамі Пузава і Праходы), пакідаючы на баку Беларусі вѐскі Раѐўка, Савічы, 

Заракаўцы і Пузава, а на баку Польшчы вѐскі Марусін, 

Смолічы Усходнія, Ляцешын і Праходы; далей да Маскоўска-

Варшаўскай шашы, перасякаючы яе на захад ад вѐскі 

Філіпавічы Заходнія, пакідаючы вѐску Цехава на баку 

Беларусі, а вѐску Ёдчыцы на баку Польшчы…‖ 

25 сакавіка 1921 г. было падпісана пагадненне польска-

расійскай вайсковай камісіяй, якое ліквідавала нейтральную 

зону. Войскі 16-й арміі прасунуліся да лініі мяжы. Такім 

чынам, ваенныя дзеянні на тэрыторыі Капыльскай і суседніх 

валасцей былі скончаны. На тэрыторыі ўсяго Слуцкага павета 

ўсталявалася савецкая ўлада.  

Звычайна савецкія гісторыкі пісалі, а некаторыя і цяпер 

пішуць, што гэта сялянскае паўстанне супраць палітыкі 

ваеннага камунізму, і толькі. Гэта ня так. Ува ўсіх дакументах 

Рады Беларускай Народнай Рэспублікі і з’езду Случчыны 

гаворыцца перш за ўсѐ пра барацьбу за незалежнасць Беларусі 

супраць акупацыі яе савецкімі войскамі, а таксама супраць 

тагачаснай польскай палітыкі ў адносінах да Беларусі. Так што 

гэта было ня проста паўстанне, а збройны чын за незалежнасць 

Беларусі.  

Таму 27 лістапада з'яўляецца адным са святочных днѐм у гісторыі беларускага народа - Дзень 

Герояў. 

Закончыць я хачу ўрыўкам з успамінаў аднага з ўдзельнікаў Слуцкага Збройнага чыну А. 

Кабычкіна, які піша: "Мне давялося быць сьведкай збройнай барацьбы розных партызанскіх 

адзьдзелаў на Ўкраіне, але нідзе я ня бачыў гэтакага запалу, як у Слуцкіх Паўстанцаў. Гэта была, 

бадай, адзіная ў сьвеце вайсковая фармацыя, якая нічога ня брала ў насельніцтва і не рабіла ніякіх 

рэквізыцыяў. Зрэшты ў гэтым ня было й патрэбы, бо ўсѐ патрэбнае для войска, як фураж, 

прадукты, а нават вопратку сяляне самі добраахвотна прывозілі ў Семежава... Трэба было 

бачыць, як, амаль штодня, цягнуліся абозы ў Семежава (часта з бел-чырвона-белым сьцягам на 

першым возе), з усім патрэбным для паўстанцаў, каб належна зразумець, зь якой любоўю і 

ахвярнасьцю адносілася насельніцтва да свайго вызвольнага войска. ” 

Жыццѐ кароткае, слава вечная! 

Артыкул: Дамарад В. А. 

 

 

           
 

 
Жыццё кароткае – слава вечная! 

“Героям Слуцкага збройнага чыну” 
 

Палякі тут, а тут – бальшавікі. 

І горад Слуцк –  у паласе нейтральнай. 

А па-над гэтай  паласой лунае: 

Быць Беларусі вольнай на вякі!.. 

І ў бой ідуць яны за  родны край, 

За ўласныя дзядзінцы  ды гасцінцы, 

За тое, каб народ увесь  чужынцы 

Не зацягнулі  ў пралетарскі рай. 

                                           Алесь Мікалайчанка 

Белавежскія палацы 
Белавежская пушча — адзін з найбуйнейшых і 

старажытных лясных запаведнікаў Еўропы. 

Паводле сведчання гісторыка Паўла 

Шпілеўскага, такую назву пушча атрымала ад 

старажытнага мураванага замка з прыгожымі 

белымі вежамі, які ўзвѐў у ХІІІ ст. яцвяжскі 

князь у цэнтры ляснога гушчару. Аднак гэта 

толькі адна з версій — да канца гэта пытанне 

не высветлена і па нашыя дні. 

З XIV ст. пушча стала месцам палявання 

вялікіх князѐў літоўскіх. Вядома, што сюды 

неаднойчы наведваўся Вітаўт Вялікі. Менавіта 

ў пушчы ў 1409 г. напярэдадні Грунвальдскай 

бітвы сустракаліся гаспадар Літвы з каралѐм 

польскім Ягайлам-Уладзіславам. Паляванне 

было яркім дадаткам да афіцыйнага 

мерапрыемства — Берасцейскай сустрэчы, дзе 

браты-манархі дамовіліся аб ваеннай кампаніі, 

так званай ―Вялікай вайне‖ 1409 — 1411 г.г. з 

Тэўтонскім ордэнам. Імі было таксама 

загадана весці ў Белавежскай пушчы 

нарыхтоўку мяса для шматлікага польска-

ліцвінскага войска. Мяса салілі ў дзежкі і па 

рэках Нараў і Вісла на барках сплаўлялі ў 

Плоцк на запас для будучай вырашальнай 

вайны з крыжакамі. Да таго ж для папаўнення 

конніцы адлоўлівалі тарпанаў. Другі раз 

Ягайла наведаўся ў Белавежскі край разам са 

сваім вялікім дваром у 1425 г., хаваючыся ад 

эпідэміі. 

 
               Стэфан Баторый у Белавежскай пушчы 

Ад тых пор усе польскія каралі і вялікія князі 

літоўскія рабілі сюды пастаянныя паляўнічыя 

ваяжы на зуброў, тураў, аленяў. Бывалі часы, 

што лясныя шаты рабіліся ў небяспечныя 

часы прытулкам-сховішчам для розных 

людзей — манархаў, шляхецкіх сем’яў, сялян-

уцекачоў і разбойнікаў. 

Кіраўнікі дзяржаў разумелі, што 

безгаспадарчыя і толькі спажывецкія адносіны 

да пушчы хутка знішчаць яе. Таму дзеля 

рэгулявання пушчанскай гаспадаркі 

выдаваліся спецыяльныя дакументы. Законы ў 

першую чаргу тычыліся каштоўных парод 

звяроў — зубраў і баброў. Напрыклад, першы 

звод законаў ВКЛ — Судзебнік Казіміра IV 

Ягелончыка 1468 г. прадпісваў аберагаць 

баброў, а статут 1588 г. прыраўніваў забойства 

зубра да сур’ѐзнага крымінальнага 

злачынства. Пры Жыгімонце І у 1538 г. быў 

прыняты закон ―Аб захаванні лясоў і 

палявання‖, распараджэнне Уладзіслава IV ад 

1640 г. забараняла высечку пушчанскага лесу. 

Прыезды манархаў у пушчу заўсѐды 

з’яўляліся неардынарнай падзеяй. Канечне, 

такія асобы жадалі не толькі паляваць, але і 

ўтульна адпачываць. Тым больш, што 

наведваліся яны сюды са знатнымі гасцямі і 

прыдворнымі. 

Так, адным з першых у пачатку XVІ ст. 

пабудаваў у пушчы драўляны палац вялікі 

князь літоўскі Аляксандр для сваѐй жонкі 

Алены Іванаўны Маскоўскай. Аднак, паводле 

крыніц, праіснаваў ѐн нядоўга, — пасля 1554 

г. на будынак напалі раз’юшаныя зубры і 

разбурылі яго. 

Новы раскошны паляўнічы палац з флігелямі і 

белымі вежамі з’явіўся на ўзвышшы каля 

мястэчка Нараўка пры Жыгімонце І Старым. 

Лічыцца, што менавіта пры ім у 1541 г. 

Белавежская пушча набыла статус паляўнічага 

заказніка. Дарэчы, гэта быў першы падобны 

прэцэдэнт у Цэнтральнай і Усходняй Еўропе. 

У 1581 г. кароль Рэчы Паспалітай Стэфан 

Баторый непадалѐку ад Старога Белавежа, дзе 

стаяў палац Жыгімонта, узвѐў новы замак 

Biala wieza, які таксама меў белыя вежы-

прыгажуні. Пры Баторыі каля вытокаў р. 

Ялянка ўзнік першы каралеўскі паляўнічы 

звярынец і так званая Баторыева Гара. Пры ім 

жа ў канцы XVI ст. пушча стала мець уласнае 

кіраўніцтва на чале з галоўным ляснічым і 

спецыяльную варту, што змяшчаліся ў 

асноўным у фальварку Ямна каля паселішча 

Каралеўскі Мост. 

Цікава, што зямля Пружаншчыны, на 

тэрыторыі якой і цяпер знаходзіцца значная 

частка масіву Белавежскай пушчы, захавала 

шмат сведчанняў па гісторыі старадаўняга 

лесу. Вядома, што ў самых Пружанах у XVІ 

— XVІІ ст.ст. існаваў драўляны двор, дзе 

спыняліся манархі, што ехалі на паляванне, 

тут жа змяшчаліся некаторыя адміністратары 

пушчы. Падобны аб’ект існаваў у Шарашове. 

З пушчай звязваюць некаторыя назвы 

геаграфічных аб’ектаў раѐна. Вось толькі 

некаторыя з іх. Як сведчыць мясцовая легенда, 

назва вѐскі Стараволя ідзе ад слова ―воля‖, 

якую тут атрымалі старыя вартаўнікі пушчы, 

што ахоўвалі Вялікі гасцінец — гандлѐвы 

шлях з Кракава ў Вільню. Тапонім Роўбіцк 

нібыта ўтвораны ад імя Роўба. Падобным 

словам называлі аднагодкаў, равеснікаў, 

роўных ростам. Вѐска ўпамінаецца пад 1559 г. 

у ―Рэвізіі пушчаў і звярыных пераходаў‖, дзе 

запісана, што Роўбіцкі жрэбій (свабодны 

ўчастак) быў адда-дзены Жыгімонтам ІІ 

Аўгустам для пражывання 10 сем’яў стралкоў 

лясной варты, якія ахоўвалі пушчу і займаліся 

падрыхтоўкай каралеўскіх паляванняў. 

Новы ўздым будаўніцтва ў пушчы назіраўся 

пры каралі польскім і вялікім князі літоўскім 

Аўгусце ІІІ Саксонскім у сярэдзіне XVIII ст. 

Быў значна перабудаваны і пашыраны 

ранейшы каралеўскі звярынец, які атрымаў 

назву Аўгустаў сад. На яго тэрыторыі ўзвялі 

альтанкі для манарха і яго світы. З’явіўся 

новы паляўнічы замак на ўзвышаным беразе р. 

Нараўка. Ён быў абкружаны прыгожым 

паркам і лугам з вялікімі дубамі.  

 

 
Паляўнічы палац Аўгуста ІІІ 

Рэзідэнцыя была разлічана на прыѐм вялікіх 

гасцей — мелася вялізная зала з камінам, па 

баках ад якой месціліся ўтульныя з 

высокамастацкай аздобай пакоі для 

адпачынку. Аўгуст ІІІ некалькі разоў 

прыязджаў на паляванне ў пушчу. У гонар 

аднаго з паляванняў ў 1752 г. на правым 

беразе Нараўкі недалѐка ад замка быў 

пастаўлены памятны знак з белага пяшчаніку 

ў выглядзе трохкутнікавай піраміды ў 6 

аршын вышынѐю з надпісам аб тым, што 

кароль з каралеваю і 2 сынамі забілі 42 зубры, 

13 ласѐў і 2 серны. Указана была вага самага 

буйнога са знішчаных зуброў — 36 пудоў 10 

фунтаў.  

Пры Станіславе Аўгусце Панятоўскім у 1784 

г. у Аўгуставым садзе быў узведзены яшчэ 

адзін драўляны трохпавярховы палац-

павільѐн. На ніжнім паверсе ў ім размяшчаліся 

слугі, у сярэднім знаходзілася вялікая зала для 

караля, а верхні ўяўляў сабой адкрыты балкон, 

з якога прыдворныя маглі назіраць за 

паляваннем. Некалькі разоў прыязджаў у 

старадаўні лес апошні манарх Рэчы 

Паспалітай, аднак вынішчаў не ў такой 

колькасці, як яго папярэднікі. 

Артыкул: Наталлі Пракаповіч 
 

 
 

150 пытанняў і адказаў з 
гісторыі Беларусі 

5. Хто такія Рагвалод і Рагнеда?  

Рагвалод - першы беларускі князь, якога 

прыгадваюць старажытныя летапісы. Ён 

валадарыў у Полацку ў другой палове Х стагоддзя. 

Пра яго летапіс кажа: «Рагвалод прыйшоў з-за 

мора», што дае пэўныя падставы лічыць князя 

выхадцам са Скандынавіі. Ужо пры Рагвалодзе 

Полацкае княства - моцная ўсходнеэўрапейская 

дзяржава.  

У Рагвалода была дачка Рагнеда, ганарлівая і 

прыгожая князѐўна. Так сталася, што да яе 

адначасова пасваталіся гаспадары суседніх 

княстваў: Яраполк з Кіева і Ўладзімір з Ноўгарада 

(пазней названы Хрысціцелем). Рагнеда выбрала 

Яраполка. Абражаны адмоваю Ўладзімір пайшоў 

на Полацак вайною. Горад быў спалены, а 

Рагвалод, ягоная жонка і два сыны забітыя. 

Рагнеду Ўладзімір гвалтам узяў за жонку, даўшы 

ѐй імя Гарыслава.  

Праз некаторы час, жывучы пад Кіевам у сяльцы 

Прадславіне, Рагнеда спрабавала адпомсціць 

Уладзіміру: «За тое, што бацьку майго забіў, 

зямлю яго ў палон узяў, а цяпер не любіш ні мяне, 

ні дзетак нашых!» Але замах быў няўдалы. 

Раз'юшаны Ўладзімір хацеў пакараць княгіню 

смерцю, але яму перашкодзіў малалетні сын 

Ізяслаў, які стаў у абарону маці з мечам.  

За гэта Рагнеду з сынам выслалі ў Полацкую 

зямлю. Там для яе збудавалі горад, названы 

Ізяслаўль (цяпер Заслаўе пад Менскам) - ад імя 

сына Ізяслава. Менавіта гэты Ізяслаў, заняўшы 

дзедаў пасад, адрадзіў полацкую княскую 

дынастыю.  

Акрамя Ізяслава Рагнеда нарадзіла Мсціслава (які 

пазней стаў князем чарнігаўскім), Яраслава 

Мудрага (князя ноўгарадскага і кіеўскага, 

заснавальніка роду Яраславічаў), Усевалада і 

дзвюх дачок - Перадславу (узяла шлюб з чэшскім 

князем Баляславам ІІІ Рудым) і Прэміславу 

(выйшла замуж за прынца вугорскага Ласла Сара 

Лысага). Дарэчы, унучкі Рагнеды таксама былі 

жонкамі эўрапейскіх манархаў: Анастасія - 

вугорскага караля Андрыя І, Лізавета - караля 

нарвежскага Гаральда ІІІ, а пасля караля дацкага 

Свена ІІ. Наймалодшая Ганна стала каралевай 

Францыі, выйшаўшы замуж за Генрыка І Капета.  

У Заслаўі Рагнеда пастрыглася ў манашку пад 

імем Анастасіі і памерла там у манастыры ў 1000 

годзе. Сѐння для нас яе імя - сімвал мужнасці і 

любові да Радзімы, самаахвярнасці і ўласнага 

гонару. 

 

 
 

Да 435 годдзя з дня нараджэння 

Мялета Сматрыцкага 
Мялет Сматрыцкі (1575- 1633) - нарадзіўся на 

Падоллі ў небагатай праваслаўнай сям'і. Яго 

Бацька Герасім Сматрыцкі быў рэктарам 

Астрожскай акадэміі, вядомым пісьменнікам і 

паэтам; гэта ѐн разам з Іванам Фѐдаравым 

надрукаваў Астрожскую біблію. Мялет Сматрыцкі 

навучаўся ў Астрожскай акадэміі, дзе яго 

настаўнікам быў грэк Кірыл Лукарыс, будучы 

Канстанцінопальскі патрыярх, а затым - у езуіцкай 

Віленскай акадэміі. Пазней ѐн паехаў за мяжу для 

сканчэння адукацыі і слухаў курс лекцый ў 

некалькіх вядомых польскіх і нямецкіх 

універсітэтах, у прыватнасці, у Вітэнбергска.  

У заходніх універсітэтах Сматрыцкі атрымаў 

усебаковую класічную адукацыю, пазнаѐміўся з 

антычнай культурай, з філосафамі і пісьменнікамі 

Адраджэння, меў магчымасць параўнаць сістэмы 

адукацыі і філасофіі розных краін, канфесій, 

універсітэтаў, а галоўнае - стаў сумленным 

рацыяналістам і прыхільнікам свабоды 

перакананняў. Сматрыцкі ведаў шмат моваў, 

уключаючы старажытныя біблейскія, і быў адным 

з найбольш адукаваных людзей свайго часу.  

Пасля вяртання на радзіму ў 1604 годзе, Мялет 

Сматрыцкі прымаў актыўны ўдзел у грамадскім і 

царкоўным жыцці краіны, адстойваў правы 

праваслаўных вернікаў, вѐў палемікі з уніяцкімі 

святарамі. Пад яго ўплывам жыхары Менску 

заснавалі царкоўнае брацтва і узвялі новы храм. У 

хуткім часе Мялет пераехаў ў Вільню дзе 

пастаянна жыў як свецкі чалавек ў Святадухаўскай 

абіцелі. Пасля, некаторы час, працаваў рэктарам ў 

Кіева-Брацкай школе, дзе выкладаў латынь. У 

1617 годзе зноў вярнуўся ў вільню дзе прыняў 

манаства.  

У 1619 годзе ў Еўі пад Вільняй Сматрыцкі выдае 

"Граматіки Словенския правилное синтагма". 

"Грамматика" - выдатны помнік славянскай 

граматычнай думкі. Яна састаяла з наступных 

частак: арфаграфія, эцімалогія, сінтаксіс, 

прасодыя. Напісаная па прыкладу грэцкіх 

граматык, праца Сматрыцкага адлюстроўвае 

спецыфічныя з'явы царкоўнаславянскай мовы. 

Гэтую граматыку поруч з "Псалтырам 

рыфматворным" С.Полацкага М.Ламаносаў назваў 

"вратами своей учености". Граматыка 

М.Сматрыцкага сапраўды была "брамаю 

вучонасці" - і не толькі для расейскага, а для ўсіх 

славянскіх народаў - да з'яўлення граматык новага 

часу.  

Памѐр Мялет Сматрыцкі ў 1633 годзе - 

архімандрытам уніяцкага Дзерманскага 

манастыра, тытулярным Іерапалітанскім 

епіскапам, узведзеным у сан Рымскім папай 

Урбанам VIII. 

 

 

Мазырская галіна роду 

Радзівілаў 

Мазыршчына - адна з мясцін, што маюць 

надзвычай багатую гісторыю. Шмат цікавых, 

паэтычных паданняў і легендаў нарадзілася тут у 

вельмі прыгожым кутку нашай зямлі, якія 

хвалююць нас і сення.

 
Герб «Тромбы» прыняты Осцікам-Крысцінам ад 

палякаў паводле Гарадзельскай уніі (1413) 

У Вялікім княстве Літоускім, Рускім, Жамойцкім, 

часткай якога з’яўлялялася Беларусь, было шмат 

багатых родаў, якія мелі свае ўладанні ў розных 

куточках дзяржавы. Род Радзівілаў  лічыўся 

найбуйнейшым магнацкім родам на Беларусі, 

Украіне, Літве. Яго прадстаўнікі на працягу 

стагоддзяў займалі вышэйшыя дзяржаўныя, 

адміністрацыйныя і ваенныя пасады. З роду 

Радзівілаў выйшла больш сарака сенатараў, 

канцлераў, ваяводаў, кашталянаў, маршалкаў. 

Некаранаванымі каралямі Вялікага княства 

называлі прадстаўнікоў гэтага ўплывовага роду, 

які даў дзесяткі выдатных дзеячаў Бацькаўшчыны, 

сапраўдных рыцараў незалежнасці.    

Мазыр, у адрозненні ад Нясвіжу, Міру, Клецка, 

Давід–Гарадка і іншых гарадоў, што належылі 

Радзівілам, ніколі не з’яўляўся іх уласнасцю. 

Мазыр быў дзяржаўнаўласніцкім горадам, але на 

працягу XVI – XVIII стагоддзяў яго гісторыя была 

цесна звязана з прадстаўнікамі Радзівілаўскага 

роду.   

На працягу XVI ст. ўзначальвалі Мазырскае 

староства шэсць яго прадстаўнікоў.  

З 1511 па 1514 г.г займаў пасаду мазырскага 

старосты Юрый Радзiвiл,  сын Мікалая Старога, 

заснавальнік біржанска-дубінкаўскай галіны роду 

Радзівіла, якога можна лічыць і заснавальнікам 

сваеасаблівай ―мазырскай лініі‖ Радзівілаў. За 

перамогі ў 30 бітвах ѐн атрымаў мянушкі Вiктара 

– Пераможцы, Геркулеса Лiтоўскага. У коле сваей 

сям’i, у архiвах i творах Юры падаецца як постаць 

прыгожая, светлая, узнѐслая, вельмi набожная, бо 

ў час вялікага посту замыкаўся ў кляштарах для 

малітваў і прытрымліваўся шматлікіх царкоўных 

абрадаў.  

Сын Юрыя – Мiкалай Радзівіл (мянушка Руды), 

займаў вышэйшыя пасады ў княстве, сярод якіх 

былі вялікага гетмана і канцлера ВКЛ. Быў 

прыхільнікам рэфармацыі, пасля смерці Мікалая 

Радзівіла Чорнага ўзначаліў пратэстантаў у ВКЛ. 

Мікалай, як і яго бацька, неаднаразова пацвярджаў 

свой ваенны талент. Удзельнічаў у вайне  

Масковскай дзяржавы з ВКЛ 1534-1535 гг., у тым 

ліку ў аблозе Старадуба і бітве на р. Вула. Шмат 

вядомых палітычных і рэлігійных дзеячаў 

прысвяцілі яму свае творы. Нават пісьменнікі-

католікі славілі яго за перамогу пад Вулай, 

нягледзячы на тое, што ѐн быў кальвіністам. 

Таксама Мікалай Руды імкнуўся ўмацаваць 

пазіцыю сваѐй дзяржавы ў Еуропе. Мікалай 

Радзівіл быў старостай мазырскiм у 1550 – 1576 гг.  

Намеснікам ў Мазыры з 1576 г. па 1589 г. быў сын 

Мікалая Рудого – Мікалай. У часы яго кіравання 

Мазыру ў 1577 годзе Стэфанам Баторыям было 

даравана  магдэбурскае права, што дазволіла 

гораду атрымаць герб.  

Гісторыя Мазырскага герба ў пэўнай ступені, 

сведчыць аб ролі Радзівілаў ў жыцці горада. 

Прататыпам Мазырскага герба стаў родавы герб 

Радзiвiлаў: чорны арол, на грудзях якога 

змешчаны малы шчыт. Спачатку, па прывілею 

1577 г., герб выглядаў наступным чынам: у 

блакітным полі аднагаловы чорны арол з срэбнай 

шыльдай на грудзях. На шыльдзе – чырвоная 

літара S, у гонар Стэфана Баторыя. 

Па прывілею 1609 г. герб уяўляў чорнага арла з 

чырвонай шыльдай на грудзях, але ўжо без літары. 

Так, у гэтым прывілеі 1609 г. адзначаецца: ―герб 

дазваляецца ўжываць панам троіцкім, старастай 

Мазырскім‖. Акрамя таго, за пэўныя заслугі перад 

дзяржавай король Рэчы Паспалітай вызваліў 

мазырскага старасту Мікалая Радзівіла ад 

скарбавай платы. Аб гэтым сведчыць квіт 

падскарбія земскага (казначэя) пісара ВКЛ 

Лаўрына Войны лоўчаму ВКЛ, старосце 

Мазырскаму Мікалаю Радзівілу згодна з 

каралеўскім прывілеям ад 13 сакавіка 1579 г. на 

старабеларускай мове, які захоўваецца ў 

Нацыянальным гістарычным архіве ў Мінску.  

На пячатцы мазырскай ратушы, прыкладзенай да 

дакумента 1639 г. знаходзілася выява арла з 

радзівілаўскім гербам – так званыя ―ражкі‖. Гэта 

сведчыла аб слабасці каралеўскай улады і моцы 

магнатаў, якія маглі зняважыць каралеўскі ініцыял 

і замяніць яго выявай уласнага герба (―Ражкі‖). 

Радзівілы маглі дазволіць сабе такую вольнасць, 

верагодна таму, што ў XVI ст. вялікакняжацкі 

горад Мазыр у якасці кампенсацыі за пазыку 

дзяржаве быў перададзены ў арэнду Радзівілам.  

З 1589 па 1607 гады Мазырское староства 

ўзначальваў Юрый Радзівіл, які атрымаў гэтую 

пасаду ў адзінадцацігадовым узросце, дзякуючы 

падтрымцы свайго апекуна Крыштофа Радзівіла па 

мянушцы Пярун. Юрый Радзiвiл быў сынам 

навагрудскага ваяводы Мікалая Радзівіла, унук 

Мікалая Радзівіла Рудога. Юрый Радзівіл быў 

шчырым кальвіністам, удзельнічаў у заключэнні 

палітычнага саюза паміж пратэстантамі і 

праваслаўнымi, скіраваннага супраць 

Контррэфармацыі і царкоўнай уніі.  

Апошнім з рода Радзівілаў, хто кіраваў Мазыром у 

сярэдзіне XVII ст. быў Багуслаў Радзівіл, які 

належыў да біржанскай лініі роду. Ён лічыў сваѐй 

радзімай не Польшчу, а ВКЛ і ў выніку выхавання 

і веравызнання ѐн апазіцыйна ставіўся да 

пракаталіцкіх пануючых колаў. І разам са 

стрыечным братам Янушам Радзівілам трымаўся 

ідэі – самастойнасці ВКЛ. 

Трэба адзначыць, што Януш Радзівіл таксама 

ўзгадваецца ў гісторыі Мазыра. Падчас 

антыфеадальнай вайны 1648-1649 гг., адбылося 

паўстанне жыхароў Мазыра і сялян навакольных 

весак. Паўстання ў Мазыры было падаўлена 15-

тысячным войскам на чале з Янушам Радзівілам, 

быў спалены мазырскі замак і разбураны гарадскія 

ўмацаванні, каб ні было спакусы ў казакоў 

зачыніцца тут.  

Ёсць звесткі яшчэ аб адным мазырскім Радзівіле - 

Міхаіле Казіміре Рыбаньке, з іменем якога звязана 

падаўленне паўстання ў Камянецкай воласці 

Мазырскага павета 1750-я гады. Трагічныя падзеі 

другой паловы ХVII – пачатку ХVIII ст. не толькі 

разбуралі эканоміку краіны, вынішчалі 

насельніцтва, але і прывялі да значного росту 

міжсаслоўных супярэчнасцей. Гэты час адметны 

шырокім распаўсюджваннем на беларускіх землях 

узброеных выступленняў сялянства супраць 

уладальнікаў, арандатараў, адміністрацыі 

маѐнткаў.  

Не мінула гэта і Мазыршчыну. Узброенае 

выступленне сялян адбылося на паўднѐвым 

усходзе Беларусі, у Камянецкай воласці, што 

належыла яго бацьку Радзівілу Каралю 

Станіславу, які таксама з’яўляўся мазырскім 

старастай і знайшоў свае адлюстраванне ў творы 

Шпілеўскага ―Мазыршчына‖, а потым перашла ў 

спадчыну да яго. 

Гэтая  падзея знайшла сваѐ адлюстраванне ў 

мастацтве: па кампазіцыі шпалера ―Бітва пад 

Славечнай (Бітва пад Мазыром)‖ . Зараз шпалера  

Караль Станіслаў Радзівіл “Пане Каханку” 

(27.02.1734 - 22.11.1790) 

знаходзіцца ў Львоўскім гістарычным музеі. 

Адзначаны габелен з’яуляецца каштоўным 

гістарычным дакументам, які дае ўнікальную 

магчымасць, няхай і праз аўтарскую 

інтэрпрытацыю, уявіць выгляд Мазыра сярэдзіны 

XVIII ст. Верагодна, мастак з’яўляуся сведкам 

адзначаных падзей. На габелене ѐсць ініцыялы 

―К.Р‖, зробленыя лацініцай, што дае нам права 

меркаваць, што гэта ініцыялы Казіміра Рыбанькі. 

Габелен з’яўляецца цікавай крыніцай, звязанай з 

гісторыяй Мазыра  XVIII ст. 

Вышэй прыведзены матэрыял дазваляе 

сцвярджаць аб тым, што на працягу некалькiх  

стагоддзяў гiсторыя Мазыра была цесна звязана з 

радзiвiлаўскiм родам. Адносіны Радзівілаў і 

Мазыра складваліся па рознаму. У пэўнай ступені 

гэта было звязана з тымі падзеямі, што адбываліся 

ў Вялікім княстве Літоўскім, а больш поздні час у 

Рэчы Паспалітай, і якія ў той ці іншай ступені 

закраналі Мазыршчыну. Тым інакш гэтая 

тэматыка  патрабуе далейшага даследавання. 

Артыкул: П.П. Ільічова 

 

 

 

 

 

 

 

 

          

       Калумб быў беларусам? 
Нашага палку прыбыла. Амерыканскі гісторык 

Мануэл да Сілва Роза даводзіць, што Хрыстафор 

Калумб меў карані ў Вялікім Княстве Літоўскім. 

Прычым у добрай сям’і. Ягоным дзедам быў вялікі 

князь Ягайла, а бацькам — той самы авантурны 

кароль Уладзіслаў III, які, лічылася, загінуў у бітве 

пад Варнай. 

Традыцыйна пішуць, што адкрывальнік Амерыкі 

быў генуэзцам. Але гісторык партугальскага 

паходжання ў сваѐй кнізе «Калумб. Нерасказаная 

гісторыя» («Colon. La Historia Nunca Contada») 

даводзіць іншае. 

Аналізуючы старадаўнія хронікі, ѐн прыйшоў да 

высновы, што Уладзіслаў Ягайлавіч пасля 

разгрому туркамі ў 1444 г. збег ад далейшага 

выканання каралеўскіх абавязкаў на партугальскі 

востраў Мадэйра. Там ѐн ажаніўся і стаў бацькам 

Хрыстафора. 

Дзе доказы? А чаму ж за Калумба, чалавека нібыта 

простага, аддалі замуж партугальскую 

арыстакратку і іх шлюб зацвердзіў сам кароль? Да 

таго ж, лічыць гісторык, герб Калумба падобны на 

герб Уладзіслава. Праўда, няма на тым гербе 

«Пагоні» і белага арла. Але ѐсць рыбы. 

Яшчэ доказ — выгляд. Калумб, паводле 

сучаснікаў, быў блакітнавокі і светласкуры — 

тыповы ўсходнееўрапеец. 

Дарэчы, прозвішча Калумб у перакладзе з 

партугальскай азначае «Голуб». 

На думку гісторыка, Калумб хаваў сваѐ 

паходжанне, каб не выкрыць бацьку. Сваю 

таямніцу Хрыстафор Уладзіслававіч знѐс у магілу.  

Магіла — адзінае месца для праверкі гэтай 

фантасмагарычнай тэорыі: Мануэл Роза шукае 

магчымасці параўнаць ДНК сыноў Калумба з ДНК 

Ягайлы. Адпаведныя запыты ўжо зробленыя ў 

музеі Кракава і Севільі. 

Гісторыкі ставяцца да гіпотэзы Розы па-рознаму. 

У кожным разе, заходнія даследчыкі, як колісь 

Калумб Амерыку, адкрываюць для сябе 

Усходнюю Еўропу. Нагадваючы нам, што 

гісторыя лучыць Беларусь з Захадам, часткай 

якога яна была доўгія стагоддзі. 

Артыкул: Сяргея Мікулевіча 

Навіна месяца 

90 гадоў з часу стварэння (1920) 

пры Віленскім універсітэце 

Беларускага студэнцкага саюза 

(існаваў да 1939 г.) 

Кліч 
роднай  
мовы 
 

 

 

 
Для Бацькаўшчыны-маці буду йграць!  

                           Я. Купала 

Палітычны Багдановіч 

Творчасць Максіма Багдановіча, асабліва двух 

апошніх гадоў жыцця паэта, выразна адзначаная 

сталым трывожным роздумам над лѐсам Беларусі. 

Не было ў тым нічога выпадковага — яны прыпалі 

якраз на час Першай сусветнай вайны з яе 

нялічанымі ахвярамі, непрадказальнымі 

наступствамі. 

У гэты перыяд Беларусь, і ў тым, пэўна, яе 

гістарычная наканаванасць, на гады трапіла ў 

эпіцэнтр мілітарнага супрацьстаяння вялікіх 

дзяржаваў, затым у чараду акупацый, 

інтэрвенцый, сталася аб’ектам тактычных і 

стратэгічных планаў яе суседзяў. 

З ініцыятывы інтэлігенцыі, пакліканы непасрэдна 

Аркадзем Смолічам, пазней знаным беларускім 

палітыкам, навукоўцам, восенню 1916 года 

Максім Багдановіч прыехаў у фактычна 

прыфрантавы Мінск. Паэт на ўласныя вочы 

ўбачыў, мог адчуць, у якую бяду-нядолю быў 

кінуты вайною яго народ. Праз горад няспынна 

цѐк бясконцы паток бежанцаў. Уся Гродзеншчына 

і Віленшчына былі зрушаныя з месца, жыхарства 

іх ператварылася ў выгнанцаў, вымушаных 

уцекачоў. Гнаны валам франтоў на сялянскіх 

скрыпучых вазах, з дзецьмі, старымі, сціплым 

скарбам люд знябожана цягнуўся на Усход. 

Уладкаваны сябрамі на службу ў Камітэт помачы 

ахвярам вайны, у штаце якога працавала гронка 

грамадзянска актыўнай беларускай інтэлігенцыі, 

Максім Багдановіч меў магчымасць уведаць 

фактычны, рэальны стан рэчаў з бежанствам як 

народным бедствам, грамадска-палітычнымі 

настроямі ў краі. 

Паэт стаў жаданым госцем на імправізаваных 

вечарынах у народным клубе «Беларуская хатка». 

На адной з такіх вечарын, як успамінала іх 

удзельніца Апалінарыя Радкевіч, па просьбе-

прадстаўленні А. Смоліча адбылася прэм’ера 

славутай «Пагоні». Зыходны трывожна-валявы 

зачын-матыў «Толькі ў сэрцы трывожным пачую 

за краіну радзімую жах…» паэт ператварыў у 

магутнае мастацкае сцверджанне беларускай 

нацыянальнай ідэі, яе непераможнасці. Роздум 

Максіма Багдановіча аб гістарычных шляхах 

Беларусі, яе будучыні, натуральна, набіраў розныя 

змест і форму выказвання ў слове. 

У адных творах паэт катэгарычны, гарачлівы ў 

асуджэнні нечага істотнага ў беларускай 

мінуўшчыне, можна сказаць, у беларускім 

менталітэце: 

Досі ўжо, браты, чужынцам мы служылі, 

Досі ўжо пашаны ім прыдбалі; 

Не сваю — чужую долю баранілі, 

Пад чужымі сцягамі ўміралі. 

У вершы ж «Беларусь, Беларусь! Агнѐм імя тваѐ 

мне гарыць», прынамсі, у першай яго страфе 

адчуваецца прысутнасць у аўтара апанента, бо 

інакш адкуль у наступных радках імя радзімы-

Беларусі? 

Страшным агнѐм у размове стаіць 

І грымотаю ў гнеў раздаецца. 

Адчуваецца ўнутраная палеміка 

паэта з царскім афіцыѐзам, паводле 

якога, з падачы расійскай 

дваранскай гістарыяграфіі ды 

адыѐзна дзейных на пачатку ХХ ст. 

чарнасоценцаў, беларускі і ўкраінскі 

этнасы — несамастойныя. Ды што 

казаць пра 1900-я і 10-я гады ХХ ст. 

Рэха іх пустым глумлівым зыкам 

адгукаецца і сѐння, на пачатку 

стагоддзя ХХІ. 

Беларускаму паэту гэта абыходзіла, 

балела. Прыведзеныя вышэй радкі некалі даўным-

даўно мне трапіліся на вочы ў старым беларускім 

календары за 1927 год. Такія кнігі — календары ў 

1920-30-я гады выдаваліся ў Вільні і былі вельмі 

папулярныя ў Заходняй Беларусі. 

Публікацыя Багдановічавага верша 

суправаджалася кароткай заўвагай: «Друкуецца як 

малазнаны твор». Ніякага каментара, спасылкі на 

крыніцу. Аднак тое, што твор належыць пяру 

Максіма Багдановіча, сумнявацца не даводзіцца. У 

рэчы незакончанай, слабай кампазіцыйнай 

знітаванасцю строф, жыве яго, паэтава душа. І ход 

аўтарскай думкі пазначаны, бачны. 

Запомнілася, можна сказаць, запала ў памяць 

перадусім другая, апошняя страфа. Зноў яго думка 

пра Беларусь. Гэтым разам па асацыяцыі: 

Як нявехна* ў няроўнай сям’і 

Ты пасагу сабе не надбала, 

Залатыя кляйноты** тваі 

Ў пыху*** сѐстрам сваім даравала. 

Аўтар даследчыцкай працы «Белорусское 

возрождение», М.Багдановіч пра залатыя 

кляйноты, падораныя сѐстрам, думаў, казаў у 

кантэксце палемікі з праціўнікамі нацыянальнага 

адраджэння беларусаў. Што да верша-накіду, пра 

які тут гаворка, то яго, на жаль, не сустрэць ні ў 

двухтомніку 1960-х гадоў, ні ў самым поўным 

трохтомным акадэмічным выданні паэтавай 

спадчыны. Але згаданае, да слова, — толькі 

інфармацыя для будучых, магчымых выданняў. 

Што ж да роздуму Максіма Багдановіча ў апошні 

год яго жыцця над мінулым і сучасным Беларусі, 

то, без сумневу, паэтам пераадольваўся мінор і 

наўпрост выказвалася вера ў яе добрую 

будучыню: 

Беларусь, твой народ дачакаецца 

Залацістага яснага дня… 

Адзін з апошніх твораў паэта, 

запаветны, гучыць пабуджальна, кліча 

да дзеяння. І як на час напісання — 

актуальны: 

Ты не згаснеш, ясная зараначка, 

Ты яшчэ асвеціш родны край. 

Беларусь мая! Краіна-браначка! 

Устань, свабодны шлях сабе шукай. 

 

*** 

* Нявехна — нявестка (дыялектавае). 

** Кляйноты — каштоўнасці. 

** У пыху — дзеля задавальнення амбіцый 

Артыкул: Арсеня Ліса 

 

 
 

 

        
 

 

 

Часопіс «Спадчына» хоча назад стаць 

дзяржаўным 

Пасля амаль гадавога перапынку хоча аднавіць 

рэгулярны выхад адно з самых папулярных 

беларускіх гістарычных пэрыядычных выданняў 

— часопіс «Спадчына». Пра гэта паведаміў 

галоўны рэдактар часопіса Аляксей Хадыка. 

Адна з нямногіх вольных трыбунаў для 

гуманітарыяў — часопіс «Спадчына» — летась 

апынулася пад пагрозаю знікнення. Фінансавыя 

праблемы не дазволілі выдаваць часопіс 

рэгулярна: у 2009-м «Спадчына» выйшла да 

чытачоў толькі адзін раз, да канца 2010-га 

рэдакцыя абяцае выдаць таксама адзіны сѐлетні 

нумар. 

З наступнага ж году ранейшая пэрыядычнасць 

часопіса адновіцца, — кажа галоўны рэдактар 

Аляксей Хадыка: 

«Я меў сустрэчу, абмяркоўваючы гэтую праблему, 

зь міністрам культуры Паўлам Латушкам. Ён 

прапанаваў скласці да яго адпаведны ліст пасля 

прэзыдэнцкіх выбараў. І тады будзе разгледжана 

Гістарычныя навіны 

       Галоўныя падзеі снежня 

пытанне пра тое, што „Спадчына― будзе 

перарэгістравана, але будзе яна перарэгістравана 

як часопіс напалову недзяржаўны, гэта значыць — 

па-ранейшаму заснавальнікам будзе цэнтар 

„Супольнасьць―, і напалову заяўлены якой-

небудзь структурай Міністэрства культуры». 

Спадар Хадыка зазначыў пры гэтым, што 

непасрэднай фінансавай дапамогі ад дзяржавы 

«Спадчына» не атрымае і таму захавае 

незалежнасць рэдакцыйнае палітыкі. Аднак 

Хадыка спадзяецца такім чынам атрымаць офіс па 

льготнай цане і спрыянне для вяртання ў падпісны 

каталог. 

«Мы хочам перайсці, па-першае, у каляровы 

фармат. Гэта будзе ўжо нармальны эўрапейскі 

часопіс нармальнага эўрапейскага фармату», — 

дзеліцца ѐн сваімі марамі. Першы абноўлены 

нумар выйдзе ў сакавіку. Ягоная тэма — «Алхімія, 

гісторыя і навука ў беларускай культуры». 

Наступныя два будуць прысьвечаныя адпаведна 

415-м угодкам Берасьцейскай уніі і памяці 

гісторыка Паўла Лойкі. 

 

Энцыклапедыя Радзівілаў можа ў 

хуткім часе пабачыць свет 
Энцыклапедыю Радзівілаў плануецца стварыць у 

Беларусі. Пра гэта было заяўлена ў Мінску на 

прэзентацыі альбома "Радзівілы. Альбом 

партрэтаў XVIII-XIX стагоддзяў".  

Паводле слоў дырэктаркі выдавецтва "Беларуская 

Энцыклапедыя імя Петруся Броўкі" Таццяны 

Бяловай, энцыклапедыя стала б лагічным 

працягам альбома.  

Дарэчы, на прэзентацыі прысутнічалі прадстаўнікі 

сям'і Радзівілаў. Князь Мацей Радзівіл паведаміў, 

што ў бліжэйшы час плануецца прывезці ў 

Беларусь новыя унікальныя прадметы, звязаныя з 

іх родам. Рэчы належалі прадстаўнікам дынастыі, 

якія жылі ў Нясвіжскім замку ад XVIII стагоддзя 

да перадваенных гадоў. З гэтых прадметаў будзе 

складзеная выстава, якая пройдзе ў сценах замка. 

 

Рэгістрацыйная кніга Ішкольдзкага 

прыходу выстаўлена на аукцыѐне 
На он-лайнавым беларускім аукцыѐне 

выстаўленая рэгістрацыйная кніга Ішкольдзкага 

прыходу, які знаходзіцца пры найстарэйшым 

касцѐле Беларусі.  

Першы запіс у кнізе зроблены ў 1759 годзе, 

апошні – у 1807-м. Пачатковая стаўка для 

ўнікальнага лоту – 3 мільѐны рублѐў.  

- Шкада, калі рэгістрацыйную кнігу набудзе 

хтосьці з-за межаў Беларусі і мы зноў згубім 

чарговы рарытэт, - мяркуе навуковы супрацоўнік 

Гродзенскага гісторыка-археалагічнага музея 

Таццяна Казак. 

Улетку 2008 году ў Варшаве на аукцыѐне была 

выстаўленая гравюра Цундта 1575 года з выявай 

Гродна. У таргах удзельнічаў і Гродзенскі 

гісторыка-археалагічны музей, але фінальны кошт 

у 30 тысяч даляраў стаў для гродзенскага музея не 

па кішэні, і гравюра засталася ў Польшчы.  

На аукцыѐн рэгістрацыйную кнігу Ішкольдзкага 

прыходу выставілі 13 лістапада. Таргі сканчаюцца 

20 лістапада. Ахвотных набыць рарытэт пакуль не 

знайшлося. 

 

Пра што раскажа «манета 

Вітаўта» 
Калекцыя Нацыянальнага гістарычнага музея 

Беларусі (вул. К. Маркса, 12) папоўнілася 

ўнікальным экспанатам — вельмі рэдкай срэбнай 

манетай часоў князя Вітаўта. 

1 снежня ў залах музея адбылася прэзентацыя 

новага экспаната, які спецыялісты называюць 

«бясцэнным». Срэбная манета ручной чаканкі мае 

назву «пенязь» (або «дынарый») датуецца 1380–

1400 гадамі і адносіцца да часоў праўлення 

вялікага князя Вітаўта. Яна мае зусім невялікія 

памеры — каля 1,5 сантыметраў у дыяметры, так 

што для яе разгляду устаноўлена лупа. На адным 

баку манеты месціцца кірылічны надпіс 

нявызначанага зместу, на другім — выява льва з 

разяўленай пашчай. 

Пра выключную гістарычную і нумізматычную 

каштоўнасць манеты кажа ўжо тое, што да яе 

з’яўлення было вядома толькі пра адзіны 

экзэмпляр манеты такога тыпу, які быў знойдзены 

ў Віленскім Ніжнім замку 9 гадоў таму і зараз 

захоўваецца ў Нацыянальным музеі Літвы. 

Эксперты заўважаюць, што захаванасць другой 

манеты лепшая і што цяпер навукоўцы маюць 

магчымасць атрымаць адказы на многія пытанні, 

якія ўзніклі пры вывучэнні першай манеты. Новы 

экспанат Нацыянальнага гістарычнага музея 

Беларусі дапаможа таксама праліць святло на 

ранні перыяд развіцця чаканкі ў Вялікім Княстве 

Літоўскім. 

— На тэрыторыі нашай краіны захавалася вельмі 

невялікая колькасць гістарычных артэфактаў ХІV 

— пачатку ХV стагоддзя, — адзначыў дырэктар 

Нацыянальнага гістарычнага музея Беларусі 

Сяргей Вечар. — Па адной толькі гэтай прычыне 

такая манета мае вялікую каштоўнасць. Вось чаму 

музей быў надзвычай зацікаўлены ў яе набыцці. 

Акрамя таго, мы лічым сваім доўгам рабіць усѐ 

магчымае, каб гістарычныя рарытэты такога 

ўзроўню заставаліся на тэрыторыі нашай краіны і 

былі даступныя для вывучэння, а не асядалі ў 

прыватных калекцыях. Таму мы выказваем 

шчырую падзякую «Белзнешэканамбанку», які 

зрабіў усѐ магчымае, каб гэтая манета патрапіла ў 

наш музей. 

Гісторыю набыцця ўнікальнага экспаната не 

раскрываюць ні музейныя работнікі, ні 

прадстаўнікі банка, ні эксперты, якія, напэўна, і 

вялі перамовы з былым гаспадаром манеты.  

Вядома толькі, што беларускі экзэмпляр быў 

знойдзены ў наваколлях Наваградка, належаў 

прыватнаму калекцыянеру з Мінска і з вялікай 

верагоднасцю мог быць вывезены ў Літву. 

Каля года вялася работа па набыццю манеты 

музеем. Фінансавы бок пытання ўзяў на сябе 

«Белзнешэканамбанк». 

— Тое, што адбываецца сѐння, — сапраўды 

сімвалічна, — сказаў на прэзентацыі міністр 

культуры Павел Латушка, — у гадавіну 600-годзя 

Грунвальдскай перамогі ў музей, для гледача, для 

тых, хто цікавіцца гісторыяй, вярнулася рэч, якая 

звязана з тым перыядам, з ХІV стагоддзем. Вельмі 

важна, што падобныя праекты даюць дадатковыя 

магчымасці пазнаѐміцца з рэальнай, аўтэнтычнай, 

уласнай, еўрапейскай гісторыяй нашай краіны. 

Падобныя праекты не маглі бы быць рэалізаваныя, 

калі б не было падтрымкі добрых людзей. Людзей, 

якія разумеюць, што культура можа развівацца не 

толькі пра падтрымцы дзяржавы, але і пры 

падтрымцы прыватных асоб, кампаній, банкаў. 

Міністр культуры паведаміў таксама, што 

міністэрства сѐння працуе над шэрагам 

нарматыўных актаў, якія ствараць новае 

заканадаўства, больш спрыяльнае для развіцця 

мецэнацтва і спонсарства ў сферы культуры. 

Маецца на ўвазе нарматыўны акт, які створыць 

сістэму падатковых ільгот для тых, хто ўкладвае 

свае сродкі ў культуру, і для саміх арганізацый і 

ўстаноў культуры. Новая норма павінна будзе 

зрабіць прывабным мецэнацтва ў культуры. 

Яшчэ адзін, асобны, нарматыўны акт, над 

праектам якога ўжо завяршае работу міністэрства, 

павінен будзе створыць сістэму апякунскіх саветаў 

пры вядучых установах культуры нашай краіны. 

«Усѐ гэта — важныя захады з боку дзяржавы, якая 

гаварыць сѐння ўсім добрым людзям, якія гатовы 

дапамагаць: «Калі ласка, дапамагайце, гэта 

высакародна, гэта патрэбна і гэта заўсѐды ацэняць 

усе людзі, « — падкрэсліў Павел Латушка. 

 

Парэшткі рускіх жаўнераў Першай 

сусветнай вайны перазахавалі ў Брэсце 

Парэшткі 18 рускіх жаўнераў Першай сусветнай 

вайны перазахавалі ў пятніцу на Брэсцкіх 

гарнізонных могілках. Брацкая магіла была 

знойдзена каля вѐскі Гершоны (сѐння гэта ўжо ў 

межах горада) ў часе раскопак на месцы расстрэлу 

падчас апошняй вайны брэсцкіх габрэяў, якое 

паказала мясцовая жыхарка. Перазахаванне 

суправаджалася ваенным цырыманіялам і 

праваслаўным набажэнствам. 

 

Крыжу на Лукішках у Вільні больш нічога не 

пагражае 

У Літве распачаты новы конкурс рэканструкцыі 

Лукішскай плошчы ў Вільні. Праект накіраваны на 

тое, каб ушанаваць памяць змагароў за 

незалежнасць Літвы. Нагадаем, у час мінулага 

конкурсу амаль ніводны з праектаў не 

прадугледжваў захавання памятнага крыжа і 

шыльды кіраўнікам паўстання 1863 году. Пасля 

перамоваў і вулічнай акцыі пад назвай 

«Паўстанцкі ланцуг» беларускай грамадзе ўдалося 

абараніць крыж і шыльду, паведамляе ініцыятыва 

«StudAlliance». Каардынатарам беларускай 

ініцыятывы StudAlliance Кірылам Атаманчыкам 

быў накіраваны зварот у Міністэрства культуры 

Літвы з просьбай улічыць інтарэсы беларусаў. У 

адказе было пазначана, што крыж і шыльда 

кіраўнікам паўстання 1863 года ўнесеныя ў 

нацыянальны рыестр гісторыка-культурнай 

спадчыны Літвы, а значыць, ахоўваецца законам 

гэтай краіны. 

Падрыхтаваў: Дамарад В. А. 

 

 

 

 

 
 
Рубрыка "Што?Дзе?Калі?" 
Хто такія Філаматы і Філарэты? 
Філаматы (ад грэч.  – тыя, што імкнуцца да 

ведаў) – тайнае студэнцкае таварыства ў Віленскім 

універсітэце  (1817 – 1823). 

Філарэты (ад грэч.  – тыя, што любяць 

дабрадзейнасць) – канспіратыўнае студэнцкае 

таварыства ўзнікла ў 1820 г., як  філіяльная 

арганізацыя філаматаў. Першапачаткова яго 

арганізатары і кіраўнікі (Ю.Яжоўскі, Т.Зан, 

А.Міцкевіч, Я.Чачот, А.Петрашкевіч, Ф.Малеўскі) 

ставілі толькі культурна-асветніцкія задачы: 

збіралі песні, паданні, легенды, апісвалі абрады і 

звычаі беларусаў. Паступова іх дзейнасць набыла  

сацыяльна-палітычны накірунак. У 1823 г. 

таварыства філаматаў і філарэтаў раскрыта, члены 

таварыства арыштаваны. Т.Зан, які кіраваў 

дзейнасцю філарэтаў, быў прыгавораны да 

зняволення ў крэпасць, многія сасланы ў ссылку, у 

тым ліку і А.Міцкевіч. У Старадарожскім музеі 

дэманструецца карціна, прысвечаная філаматам і 

філарэтам: 

 

 
 
 

Старшыні урада Беларускай 

Народнай Рэспублікі 
(ад 1920 г. у эміграцыі, у 1925 г. у Берліне 

прынята пастанова спыніць дзейнасць Урада 

БНР) 

                                                    
Язэп Варонка - 1918 

 

  
                  Раман Скірмунт - 1918  

  

 
                    Іван Серада - 1918 

  

 
Антон Луцкевіч - 1918 – 1920 

  

 

Ратуша (ад нямецкага: Rathaus 

праз польскае: Ratusz) — 

прадстаўнічы будынак 

гарадзкога самакіраваньня, 

сядзіба рады. 

Вышэйшыя дзяржаўныя 

асобы Беларусі на розных 

этапах Беларускай 

гісторыі 
 

працяг…….. 

Вацлаў Ластоўскі - 1919 – 1923 

 

  
                Аляксандр Цвікевіч - 1923 – 1925 
 

 
 

 
 

 

 
ПРОДКІ ШМАТЛІКІХ 

БЕЛАРУСАЎ БЫЛІ 

ЛІТВІНАМІ 
            (40 фактаў з першакрыніц)                               

6. Да «літвінаў» прылічаў сябе і выбітны асветнік і 

філосаф, дзеяч Рэфармацыі, аўтар перакладу на 

беларускую мову Катэхізісу і заснавальнік у 1560 

годзе Нясвіжскай друкаванай майстэрні Сымон 

Будны; 

7. (Філалагічная экспедыцыя ў Чарнігаўшчыну ў 

1924 году (зблізку межы з Беларуссю); гутарка з 

жыхаром Навазыбкаўскага павета): — Хто вы 

такія? Да якой нацыі прыналежыце? — Хто мы? 

Мы рускія. — Якія рускія? Вялікарусы, ці што? — 

Ды не, якія мы там вялікарусы? Не, мы ня маскалі. 

— Ды хто ж нарэшце? — Мы — Літва, літвіны. 

8. Ігнат Дамейка (выхадзец Наваградка) у сваѐй 

кнізе «Мае вандраванні» пісаў пра «нашых 

літвінаў», прычым, не вылучаючы асобна ні 

шляхцічаў, ні сялян, ѐн пісаў пра ўсіх разам. У 

дыпломе ганаровага доктара медыцыны, 

выдадзеным Дамейка ў Кракаўскім універсітэце ў 

1887 году адзначана: «…хвалебнаму мужу Ігнату 

Дамейка, літвіну…». 

Блог В. Ю. Ластоўскага 
 

Хто саромеецца свае мовы, варты таго, каб і 

яго добрыя людзі саромеліся, як вырадка, каб 

ім пагарджалі, як недалюдкам, бо 

саромеючыся роднае мовы, ѐн крыўдзіць ня 

толькі дзядоў – бацькоў сваіх , але і увесь 

народ! 

 

*** 

Усе мы нарадзіліся беларусамі, у жылах нашых 

плыве беларуская кроў, гаворым пабеларуску і 

чуемся беларусамі. 

 
*** 

Беларус павінен любіць свой край, сваю мову і не 

выракацца іх. Павінен дбаць, каб у беларускім краі 

развіваўся дабрабыт, беларуская культура, і каб 

народ увесь быў шчаслівым. Для дабра свайго 

народу і краю беларус - павінен быць гатовым на 

найвялікшыя ахвяры, нават аддаць жыццѐ.  

 

*** 

Нашая мінуўшчына — гэта бязупыннае змаганне 

за лепшую долю і волю нашага народу. 

 

*** 

Усе беларусы, ці яны праваслаўныя, ці каталікі, 

роўныя дзеці аднае маткі-Беларусі. Таму трэба нам 

жыць між собку ў згодзе і узаемна шанаваць адну і 

другую веру, бо мы усе радзіліся беларусамі, а 

праваслаўнымі, ці каталікамі — сталіся пасьля 

хрысьцін. Падобна і партыйнымі людзі становяцца 

куды пазьней, але ўсѐ гэта не перашкаджае нам 

быць добрымі беларусамі і разам стаяць за 

народную волю, за лепшую будучыню усяго 

нашага народу і краю.  

 
Мерачоўшчына. Палац Вандаліна Пуслоўскага і дом, 

дзе нарадзіўся Тадэвуш Касцюшка. 

Гісторыя нічаму не 
вучыць, а толькі карае за 
няведанне ўрокаў. 
                 Васіль Ключэўскі 

Гістарычны каляндар 
           Галоўныя падзеі снежня 

1 снежня 1618 

Дэўлінскае перамір'е 

Дэўлінскае перамір'е (заключана ў в. Дэўліна пад 

Масквой) паміж Рускай дзяржавай і Рэччу 

Паспалітай, паводле якога да Вялікага княства 

Літоўскага адышло 29 гарадоў, у тым ліку землі 

Смаленшчыны з гарадамі Белы, Дарагабуж, 

Сярпейск, Рослаў. 

12 снежня 1612 

Нарадзіўся Януш Радзівіл 

Януш Радзівіл (1612-1655), ваявода віленскі, 

гетман вялікі літоўскі, займае сваѐ асобае месца 

сярод слаўнага Радзівілаўскага роду.  

12 снежня 1629 

Нарадзіўся Сімяон Полацкі 

выдатны асветнік, пісьменнік, педагог і грамадскі 

дзяяч. Сапраўднае імя славутага палачаніна - 

Самойла Пятроўскі-Сітняновіч.  

15 снежня 1862 

Першая беларуская чыгунка 

Першай чыгункай, пракладзенай на беларускай 

зямлі, была чыгунка на участку Парэчча - Гародня, 

з'яўляўшаяся часткай чыгуначнай магістралі 

Пецярбург - Варшава, здадзенай у выкарыстанне 

(15) 27 снежня 1862 года.  

15 снежня 1937 

Нарадзіўся Герман Кірылаў 

Герман Кірылаў, беларускі пісьменнік, журналіст, 

збіральнік фактаў гісторыі паваеннага беларускага 

маладзѐвага супраціву.  

16 снежня 1905 

Нарадзіўся Мікалай Сярдобаў 

Мікалай Сярдобаў, беларускі оперны спявак, 

народны артыст Беларусі. 

17 снежня 1924 

Утварэнне «Белдзяржкіно» 

Пачатак беларускай кінематаграфіі датуецца 

снежнем 1924 года, калі рашэннем Савета 

Народных Камісараў БССР было створана 

Дзяржаўнае кіраўніцтва кінематаграфіі Беларусі – 

скарочана Белдзяржкіно.  

18 снежня 1969 

Памёр Пятро Глебка 

Пятро Глебка, беларускі паэт (нар. 6.7.1905). 

19 снежня 

Мікола зімовы 

У гэты дзень на Беларусі традыцыйна сьвяткавалі 

Міколу зімовага. Пра яго казалі: "Да Міколы няма 

зімы ніколі".  

19 снежня 1937 

Расстраляны Язэп Лук'янчык 

Лук'янчык Язэп Канстанцінаў (1900-1937), 

удзельнік беларускага вызвольнага руху.  

20 снежня 1937 

Расстраляны Сцяпан Некрашэвіч 

22 снежня 

Створэнне Выканаўчага камітэту у Менску 

У Мінску быў створаны Выканаўчы камітэт 

Першага Ўсебеларускага з'езду (1917). 

21 снежня 1981 

Памёр Міхась Забэйда-Суміцкі 

Міхась Забэйда-Суміцкі (14 чэрвеня 1900 – 21 

сьнежня 1981) - выдатны беларускі спявак, тэнар.  

24 снежня 1798 

Нарадзіўся Адам Міцкевіч 

Нарадзіўся на хутары Завоссе на Навагародчыне ў 

сям'і зьбяднелага шляхціца, адваката Мікалая 

Міцкевіча. Міцкевічы былі палянізаванымі 

беларусамі, паэт называў сябе "ліцьвінам", хоць 

творы пісаў на польскай мове. 

28 снежня 1920 

Канец Слуцкага паўстання 

28 снежня 1908 

Заснавана таварыства «Наша Хата» 

28 снежня 1908г у Вільні рэдакцыяй газеты ―Наша 

ніва‖ і асабіста А. Уласавым было заснава 

беларускае кнігавыдавецкае таварыства ―Наша 

хата‖, якое мела мэтай пашырэнне беларускай 

выдавецкай дзейнасці. 

29 снежня 1884 

Памёр Вінцэнт Дунін-Марцінкевіч 

Выдатны беларускі паэт і драматург. Распрацаваў 

у беларускай літаратуры новыя жанры: 

вершаваная аповесць і апавяданне. Таксама 

лічыцца пачынальнікам беларускай нацыянальнай 

драматургіі. 

 

 

 

Заснавальнік: Студэнцкая гістарычная суполка ―Аматары Беларускай Гісторыі імя В. Ю. Ластоўскага‖ 

Галоўны рэдактар: Дамарад В. А. 

Кантактныя тэлефоны: (029) 732-75-93 

E-mail: Recoba20.bel@mail.ru . Інтэрнэт: www.amataribelhist.gumshpora.ru 
Наклад: 50 асобнікаў  

150 год з дня нараджэння Яўхіма Фѐдаравіча Карскага 

 
 

 


